
«ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ ՏՐԱՆՇ 1
ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ԵՎ ԱՐՏԱՇԱՏԻ ԽՃՈՒՂՈՒ ՓՈԽՀԱՏՄԱՆ ՃԱՆԱՊԱՐՀԱՀԱՏՎԱԾԻ ՀՈՂԻ ՕՏԱՐՄԱՆ ԵՎ ՏԱՐԱԲՆԱԿԵՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	   ՀՀ կառավարության 2013 թվականի նոյեմբերի 14-ի N 1253-Ն որոշմամբ հաստատվել է Քաղաքային կայոն զարգացման ներդրումային ծրագրի Տրանշ-1 (Երևանի Արշակունյաց պողոտա և Արտաշատի խճուղի) ճանապարհահատվածի համար հողի օտարման և տարաբնակեցման N 1 ծրագիրը, որով նախատեսված իրացման աշխատանքներն արդեն ավարտվել են:

ՀՀ կառավարության 2014 թվականի սեպտեմբերի 11-ի N 1040-Ն որոշմամբ հաստատվել է Քաղաքային կայույն զարգացման ներդրումային ծրագրի Տրանշ-1 (Երևանի Շիրակի փողոց/Արտաշատի խճուղի և Արշակունյաց պողոտայի լայնացում) ճանապարհահատվածի համար հողի օտարման և տարաբնակեցման N 3 ծրագիրը, որով նախատեսված իրացման աշխատանքները գրեթե ավարտված են: 
Ծրագրի հիմնական նպատակն է լրացնել քաղաքային արևմտյան օղակի բացակայող ճանապարհային հանգույցները, որով կապ կհաստատվի Արտաշատի խճուղու և Մ 2 միջպետական ճանապարհի միջև:
Ծրագիրը բաղկացած է երկու տրանշներից. 1. Տրանշ 1-ը ներառում է Շիրակի փողոցի և Արտաշատի խճուղու բարելավումը, Արշակունյաց պողոտայի և Հյուսիս-հարավ ճանապարհային միջանցքի փոխհատման լայնացումը: 2. Տրանշ 2-ը ներառում է Արգավանդ-Շիրակ, Դավթաշեն-Աշտարակ և Բաբաջանյան-Աշտարակ ճանապարհային հանգույցների բարելավումը:

 Ներկայումս ձեռնարկված են համապատասխան միջոցներ ծրագրի շրջանակներում աշխատանքները շարունակելու համար, ուստի ՀՀ կառավարության հաստատմանն է ներկայացվում Քաղաքային կայուն զարգացման ներդրումային ծրագրի Տրանշ 1 Հյուսիս- Հարավ ճանապարհային միջանցքի և Արտաշատի խճուղու փոխհատման  ճանապարհահատվածի հողի օտարման և տարաբնակեցման ծրագիրը (ՀՕՏԾ): 
ՀՕՏԾ-ի հիմնական նպատակն է բացահայտել Հյուսիս-Հարավ ճանապարհային միջանցքի փոխհատման հատվածի արդյունքում ազդեցության ենթակա անձանց և աջակցել նրանց` վերականգնելու իրենց կենսամակարդակը: 
ՀՕՏԾ-ն համապատասխանում է ՀՀ օրենսդրությանը և ԱԶԲ-ի Անվտանգության քաղաքականության հայտարարագրի (ԱՔՀ, 2009թ.)  պահանջներին:

 

	2.
	Առաջարկվող կարգավորման բնույթը

	
	Քաղաքային կայուն զարգացման ներդրումային ծրագրի շրջանակներում հողի օտարման և տարաբնակեցման ծրագիրը ենթակա է հաստատման Հայաստանի Հանրապետության կառավարության կողմից՝ ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվառման կարգը հաստատելու մասին» N273-Ն որոշման 48-րդ կետի շրջանակ 1-ի, 9-րդ կետի պահանջների համաձայն, ուստի, ինչպես վերը նշվել է, ծրագիրն ամբողջությամբ պատրաստված է և ներկայացվում է ՀՀ կառավարության հաստատմանը:  

	3.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել և ներկայացվում է Երևանի քաղաքապետարանի  աշխատակազմի կողմից։

	4.
	Ակնկալվող արդյունքը

	
	ՀՀ կառավարության որոշման նախագծի ընդունման դեպքում հնարավոր կլինի Հյուսիս-Հարավ ճանապարհային միջանցքի և Արտաշատի խճուղու փոխհատման ճանապարհահատվածում իրականացնել իրացման աշխատանքներ, որից հետո կմեկնարկեն շինարարական աշխատանքները:

	   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանվում է Ասիական զարգացման բանկի ֆինանսավորմամբ իրականացվող ծրագրերի շրջանակներում հանրային մասնակցության և փաստաթղթերի բացահայտման կարգը: Կարգի պահանջը կատարելու նպատակով բնակիչների հետ անցկացվել են հանդիպումներ տեղում ներկայացվել է սեփականության օտարման նպատակը, փոխհատուցման չափերի հաշվարկման մեթոդն ու վճարման կարգը, միաժամանակ, տեղեկատվություն է տրամադրվել նաև հեռախոսով:


ԵՐԵՎԱՆԻ ՔԱՂԱՔԱՊԵՏ                                          Տ. ՄԱՐԳԱՐՅԱՆ

